ՀԻՄՆԱՎՈՐՈՒՄ
	Իրավական ակտի հիմնավորումը

	1.
	Անհրաժեշտությունը

	
	Հայաuտանի Հանրապետության կառավարության 2012 թվականի դեկտեմբերի 20-ի «Հայաuտանի Հանրապետության 2013 թվականի պետական բյուջեի կատարումն ապահովող միջոցառումների մաuին» N 1616-Ն որոշման «Ջրային օբյեկտների և օդային ավազանի աղտոտվածության մոնիտորինգի ծառայություններ» ծրագրի արդյունավետության բարձրացման և ծրագրի կատարումն իրականացնելու համար:

	2.
	Ընթացիկ իրավիճակը և խնդիրները

	
	Համաձայն ՀՀ կառավարության 2005 թվականի հունիսի 9-ի «Ծաղկաձորը` միջազգային չափանիշներին համապատասխանող զբոսաշրջության կենտրոն» նպատակային խնդիրների լուծման ծրագիրը և միջոցառումների ցանկը հաստատելու մասին» N 948-Ն որոշման հավելված 2-ի, 23-րդ կետի «դ» ենթակետի, 2006 թվականից իրականացվում է Ծաղկաձորի և նրան հարող տարածաշրջանի օդային ավազանի, մթնոլորտային տեղումների, փոշու, ձյան ծածկույթի, հողի և Ծառաղբյուր գետի ջրերի աղտոտվածության վիճակի մոնիտորինգ: Մոնիտորինգի նպատակն է ապահովել Ծաղկաձորի շրջակա միջավայրի վերաբերյալ գործադիր իշխանության պետական, տարածքային  կառավարման և  տեղական ինքնակառավարման մարմինների, կազմակերպությունների, բնակչության և զբոսաշրջիկների իրազեկումը:

Ներկայումս մոնիտորինգային ծրագիրը իրականացվում է 2013 թվականի պետական բյուջեի և ՀՀ կառավարության 2012 թվականի դեկտեմբերի 20-ի 
N 1616-Ն որոշման համապատասխան և 2013 թվականի հունվարի 25-ին «Շրջակա միջավայրի վրա ներգործության մոնիտորինգի կենտրոն» ՊՈԱԿ-ի և ՀՀ բնապահպանության նախարարության միջև կնքված թիվ «ՀՀ ԲՆ-ԴՇ-13/02» դրամաշնորհի պայմանագրով: 

Ծաղկաձորի շրջակա միջավայրի որակի մոնիտորինգի միջոցառումների ծրագրով 2013 թվականին նախատեսված է ստանալ մոնիտորինգային 140437 ընդհանուր ցուցանիշ, որից օդի աղտոտվածությունը բնութագրող մինչև 5 պարամետրի 132525 ցուցանիշ  ավտոմատ ռեժիմով: 2013 թվականի առաջին եռամսյակում ավտոմատ եղանակով ստացվել է  13759 ցուցանիշ: 2013 թվականի մարտ ամսին խափանվել են 4 ավտոմատ անալիզատորներից 3-ը` խախտելով հետագա պլանների կատարումը: 

Հանրապետության 3 այլ տարածքներում` Երևան, Ալավերդի քաղաքներում և Ամբերդի միջազգային կայանում տեղադրված 23 ավտոմատ անալիզատորներից ներկայումս խափանված են 10-ը:  2013 թվականի համար նախատեսված 450 000 ցուցանիշի ստացումը նույնպես դարձել է ոչ իրական: Սարքերի վերագործարկման համար պահանջվում են մոտ 12 000.0 հազար դրամ արժողությամբ պահեստամասեր: «Շրջակա միջավայրի վրա ներգործության մոնիտորինգի կենտրոն» ՊՈԱԿ-ի 2013 թվականի պետական բյուջեով սարքավորումների սպասարկման համար նախատեսված գումարը կազմում է 6 000.0 հազար դրամ:

Քանի որ շրջակա միջավայրի որակի մոնիտորինգի առումով առաջնահերթություն են Ամբերդի միջազգային կայանի, էկոլոգիական տեսանկյունից ռիսկային Երևան և Ալավերդի քաղաքների մոնիտորինգային ցուցանիշների պլանային առաջադրանքների կատարումը, առաջարկվում է փոփոխություններ կատարել Հայաստանի Հանրապետության կառավարության
2012 թվականի դեկտեմբերի 20-ի N 1616-Ն որոշման համապատասխան ցուցանիշներում` կրճատել Ծաղկաձորի ավտոմատ եղանակով 2-4 եռամսյակների ցուցանիշների պլանը 110 000-ով և այդ ցուցանիշների ստացման համար նախատեսված 2 242.0 (2242000:110000=20.38 դրամ միջին հաշվարկային միավորի գին) հազար դրամն ուղղորդել ավտոմատ անալիզատորների համար պահեստամասերի ձեռքբերմանը: Առաջարկվող փոփոխությունների արդյունքում փոփոխության են ենթարկվում հաստատված մյուս ցուցանիշները` բովանդակային առումով, ուստի ներկայացվում է Հայաuտանի Հանրապետության կառավարության 2012 թվականի դեկտեմբերի 20-ի «Հայաuտանի Հանրապետության 2013 թվականի պետական բյուջեի կատարումն ապահովող միջոցառումների մաuին» N 1616-Ն որոշմամբ հաստատված 11-րդ հավելվածի 11.13 աղյուսակի խմբագրված տարբերակը:

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	Որոշման նախագծի առարկան է`  Հայաստանի  Հանրապետության  կառավարության 2012 թվականի դեկտեմբերի  20-Ի N 1616-Ն որոշման մեջ փոփոխություն կատարելը` համաձայն հավելվածի: 

	5.
	Նախագծի մշակման գործընթացում ներգրավված ինստիտուտները և անձինք

	
	 ՀՀ ֆինանսների նախարարություն

	6.
	Ակնկալվող արդյունքը

	
	«Ջրային օբյեկտների և օդային ավազանի աղտոտվածության մոնիտորինգի ծառայություններ» ծրագրի արդյունավետության բարձրացում, ծրագրի կատարման ապահովում, Ծաղկաձորում մթնոլորտային օդի և շրջակա միջավայրի որակի մոնիտորինգի ծրագրի արդյունավետության բարձրացում, ծրագրի կատարման ապահովում 

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 



	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2012 թվականի դեկտեմբերի  20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	-

	3
	Այլ տեղեկություններ (եթե այդպիսիք առկա են)

	
	-


Տ Ե Ղ Ե Կ Ա Ն Ք 

«Հայաստանի Հանրապետության կառավարության 2012 թվականի դեկտեմբերի 20-ի  
N  1616-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի 
և եկամուտների ավելացման կամ նվազեցման մասին
«Հայաստանի  Հանրապետության  կառավարության 2012 թվականի դեկտեմբերի  20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ  պետական բյուջեում եկամուտների և ծախսերի փոփոխություններ չեն նախատեսվում:

